ЛІНГВІСТЫЧНЫ КОНКУРС

7 клас

Заданне 1. Запісаць словы так, як яны вымаўляюцца (праз транскрыпцыю): парог, сцежка, носьбіт, просьба, сшытак, перавозчык, свет, скінуць, цвёрды, грамадскі, спадчына, расказчык, французскі.

Адказ: [парох], [сцэшка], [нозбіт], [прозба], [шытак], [пэравошчык], [свэт], [скінуц], [цворды], [грамацкі], [спачына], [раскашчык], [францускі].

Заданне 2. Зрабіць фанетычны разбор слоў: аварыя, ёсць.
Адказ:

Аварыя – а-ва-ры-я, у слове 4 склады, 6 літар і 7 гукаў.
а –  [а] – галосны, ненаціскны;

в –  [в] – зычны, санорны, цвёрды;

а –  [а] – галосны, націскны;

р –  [р] – зычны, санорны, зацвярдзелы;

ы – [ы] – галосны, ненаціскны;
       [й] – зычны, санорны, заўсёды мяккі;

я

       [а] – галосны, ненаціскны.
__________________

 6 літар, 7 гукаў.
Есць – аднаскладовае слова, 4 літары і 4 гукі.
        [й]  - зычны, санорны, заўсёды мяккі;
ё

        [о] – галосны, націскны;
с –   [с]– зычны, глухі, свісцячы, мяккі;

ц –   [ц] – зычны, глухі, мяккі;

ь –   гука не абазначае.
__________________

4 літары, 4 гукі.
Заданне 3. Дадзены словы: пяцёрка, дзяцінства, паясы, шчабяталі, цягнік, вясковы, рамяство, сябры, пякарня. У якіх з гэтых слоў літара я пішацца на падставе закону якання?

Адказ: Закон якання праяўляецца ў наступных словах: дзяцінства (дзеці), шчабяталі (шчэбет), вясковы (вёска), рамяство (рамеснік), пякарня (пекар).
Каранёвае, этамалагічнае я (захоўваецца незалежна ад месца націску): пяцёрка, паясы, цягнік, сябры.

Заданне 4. Да запазычаных слоў падбярыце сінонімы – спрадвечна  беларускія словы:
1) чытаць мемуары;
2) прывесці аргумент;
3) сапраўдны аншлаг;
4) багатая біяграфія;
5) лідэр калектыву;
6) багатая фауна;
7) дэфект у выхаванні;
8) трыумф прыгажосці. 
Адказ:

1) чытаць успаміны;                          5) кіраўнік калектыву;
2) прывесці доказ;                             6) багаты жывёльны свет;
3) сапраўдны поспех;                        7) недахоп у выхаванні;
4) багаты жыццяпіс;                          8) перамога прыгажосці.
Заданне 5. Да фразеалагізмаў падбярыце і запішыце словы, якія адпавядаюць ім па значэнні:

1) ад веку да веку - …                6) гады ў рады - …

2) блізкі свет - …                        7) галаву скласці - …

3) вадой не разліць - …              8) ні жывы ні мёртвы - …

4) вачам не верыць - …              9) ні свет ні зара - …

5) выбіцца з сіл - …                    10) язык прыкусіць - …

Адказ:

1) заўсёды, вечна;                        6) рэдка, зрэдку;
2) далёка;
            7) загінуць;
3) дружныя, неразлучныя;
     8) ні жывы ні мёртвы;
4) здзіўляцца, уражвацца;
     9) рана;
5) стаміцца, змарыцца;
             10) змоўкнуць.
Заданне 6. Зрабіць марфемны разбор наступных слоў: малінавы, утрымацца, надрукаваны, выпрастаўшы, каго-небудзь, збіральнік, прачытаўшы.
Адказ: малінавы, утрымацца, надрукаваны, выпрастаўшы, каго-небудзь, збіральнік, прачытаўшы

Заданне 7. Пастаўце наступныя назоўнікі ў форме роднага склону адзіночнага ліку: дупло, інстытут, гарох, шакалад, гром, змрок, пасёлак, краявід, розум, зубр, крык, тыдзень, суфікс, рэалізм.
Адказ: дупла, інстытута, гароху, шакаладу, грому, змроку, пасёлка, краявіду, розуму, зубра, крыку, тыдня, суфікса, рэалізму.

Заданне 8. Зрабіце марфалагічны разбор выдзеленых слоў

          Я за жыццё схапіўся прагна, як за галлё дубовы ліст.

         Ляжаць пакошаныя травы.

Адказ:
Схапіўся – дзеяслоў, пачатковая форма схапіцца, незалежны стан, закончанае трыванне, непераходны, зваротны, ІІ спражэнне, ужываецца ў форме абвеснага ладу, прошлага часу, адзіночнага ліку, мужчынскага роду, у сказе з’яўляецца выказнікам.

Пакошаныя – дзеепрыметнік (форма дзеяслова), пачатковая форма пакошаны, залежны стан, закончанае трыванне, ужыты ў поўнай форме, у прошлым часе, множным ліку, дапасуецца да назоўніка травы ў назоўным склоне, у сказе з’яўляецца азначэннем.

Заданне 9. Уважліва прачытаць наступныя спалучэнні і выпісаць:
1) словазлучэнні;

2) спалучэнні слоў, якія не з’яўляюцца словазлучэннямі.
      Выступіць супраць, мноства кветак, вярба і асіна, высока ўгары, гаварыць ціха, вучні чытаюць, высокае дрэва, сшытак брата, хтосьці з таварышаў, чалавек ідзе, блакітнае неба.
Адказ:

1. Выступіць супраць, мноства кветак, высока ўгары, гаварыць ціха, высокае дрэва, сшытак брата, хтосьці з таварышаў, блакітнае неба.

2. Вярба і асіна, вучні чытаюць, чалавек ідзе.

Заданне 10. Зрабіць поўны сінтаксічны разбор сказа.

         Над палянаю кружыўся залаты рой кляновага лісця.

Адказ:
        Над палянаю кружыўся залаты рой кляновага лісця.

      Граматычная аснова сказа рой кружыўся, сказ просты, апавядальны, няклічны, двухсастаўны, развіты, поўны, няўскладнены.
Заданне 11. Пацікаўся, як сказаў пра родную мову Рыгор Барадулін.

Ты ад маці, ты матчына,

Беларуская мова.

Зорамі растлумачана

Сэрцу кожнае слова.

Ты, як раніца, шчырая,

Маеш цёплыя рукі.

І вяртаюцца выраі –

Толькі б чуць твае гукі.

Там, дзе ёсць ты, - пагодліва,

Дзе няма – там зімова.

Будзь для ўдзячных паходняю,

Беларуская мова!

          Р.Барадулін. “Ты ад маці, ты матчына...”

          Мова ўяўляецца тут жывой, адухоўленай істотай, ці не так?

Варыянт 1. Якія тропы дапамагаюць уявіць яе такой? Запішы прыклады.

а) Эпітэты: ____________________________________________________

б) параўнанне: _________________________________________________

в) увасабленне: ________________________________________________
Адказ:

Эпітэты: матчына, шчырая, пагодліва, зімова.

Параўнанне: як раніца.

Увасабленне: зорамі растлумачана.

